
Riječi i pojmovi koji imaju rodno značenje korišteni u ovom dokumentu odnose se jednako na muški i ženski 

rod, bez obzira jesu li korišteni u muškom ili ženskom rodu. 

Nastavni predmet Organizacija ugostiteljskih preduzeća, koji se izučava u prvom razredu srednje škole,  pruža 

učenicima ključna znanja i vještine potrebne za uspješno djelovanje u ugostiteljskoj industriji. Nastavni 

predmet se fokusira  na razumijevanje osnovnih ekonomskih koncepata i pojmova, koji su od velike važnosti 

za prepoznavanje poslovnih problema i donošenje odgovarajućih odluka. Kroz nastavni predmet, učenici se 

upoznaju s ekonomijom preduzeća, troškovima, prihodima, rashodima, te poslovnim rezultatima i uspjehom 

preduzeća. 

Uz teorijska znanja, nastavni  predmet omogućava učenicima da steknu i praktične vještine, kao što su 

upravljanje troškovima i prihodima, optimizacija resursa, te planiranje i organizacija rada u ugostiteljskim 

preduzećima. Takođe, učenici će učiti kako preduzeća koriste ljudske resurse, tehnologiju, mašine i opremu za 

ostvarivanje poslovnih ciljeva, što im pomaže da bolje razumiju poslovne procese. 

Jedan od ključnih ciljeva ovog nastavnog  predmeta je razvijanje preduzetničkog načina razmišljanja, kroz 

podsticanje kreativnosti i inovativnosti u rješavanju poslovnih izazova. Učenici će takođe razvijati važne 

komunikacijske vještine, sposobnost rješavanja konflikata i izgradnje timskog rada, što je od  važnosti u 

dinamičnom okruženju ugostiteljstva, koje podrazumijeva stalnu interakciju sa gostima i saradnicima. 

Izučavajući ovaj nastavni predmet, učenici ne samo da stiču osnovna poslovna znanja, već i konkretne vještine 

koje mogu direktno primijeniti u svakodnevnom poslovanju ugostiteljskih objekata, te postaju sposobni za 

efikasno upravljanje, održavanje kvaliteta usluga i izgradnju dobrih odnosa sa gostima. 

 

 

 

 

 

 

 

 

 

 

 

 

 

 

PK1 – Opis predmeta 

Kroz nastavni predmet učenici će: 

 Ovladati ključnim ekonomskim pojmovima i konceptima, uključujući ograničenost resursa i njen 

uticaj na donošenje poslovnih odluka. Demonstrirat će sposobnost analize troškova i prihoda u 

različitim poslovnim situacijama, te će objasniti uticaj različitih faktora proizvodnje na finansijski 

rezultat. 

 Analizirati odnos između ulaganja i rezultata proizvodnje, te uticaj utrošaka i troškova faktora 

proizvodnje na profitabilnost preduzeća. Razumjet će koncepte optimalizacije proizvodnje i 

raspodjele dobiti, te će primijeniti stečena znanja u rješavanju konkretnih problemskih zadataka. 

 Analizirati osnovne aspekte poslovanja preduzeća u tržišnim uslovima, uključujući uticaj 

konkurencije, potražnje i ponude na donošenje poslovnih odluka. Razumjet će i primijeniti 

principe tržišne ekonomije, te će moći samostalno analizirati i vrednovati poslovne odluke 

 

 

 

 

 

 

 

 

 

 

 

 

 

 

 

 

 

 

 

 

PK2 – Ciljevi učenja i podučavanja 

1. Proizvodnja i upravljanje resursima 

 

U ovoj oblasti učenici će istraživati resurse, razumijeti pojam oskudnosti resursa, razlikovati 

različite ljudske potrebe i shvatiti važnost proizvodnje u ekonomiji. Fokus je na tome kako se 

proizvodni procesi koriste za zadovoljenje potreba u uslovima ograničenih resursa.   

 Kroz praktične primjere, učenici će učiti donositi odluke o optimalnoj alokaciji resursa u različitim 

poslovnim situacijama, razvijajući analitičke i problem-rješavajuće vještine. Cilj je razviti svijest o 

odgovornom korištenju resursa. 

 

2. Preduzeće kao tržišni subjekt 

 

Kroz ovu oblast učenici uče o preduzećima kao osnovnim tržišnim subjektima. Upoznati će se sa 

različitim vrstama preduzeća, njihovim karakteristikama, razlozima njihovog formiranja i 

postojanja, te kako preduzeća funkcionišu unutar tržišta. Cilj je razviti razumijevanje tržišnog 

mehanizma i uloge preduzeća u konkurentnom okruženju.   

 

3. Imovina, troškovi i principi poslovanja preduzeća 

 

Ova oblast pokriva značaj imovine  (kapitala) potrebnog za poslovanje preduzeća. Učenici će učiti 

o različitim vrstama imovine, njihovoj važnosti za preduzeće, kao i o troškovima koji nastaju u 

poslovnim procesima. Naučit će klasifikovati troškove, analizirati uticaj troškova na profitabilnost 

te razmotriti načine optimizacije troškova. Pojmovi poput utroška, troškova, optimalizacije i 

raspodjele dobiti će se detaljno analizirati.  

 Cilj je razviti sposobnost donošenja jasnih odluka o upravljanju troškovima i maksimiziranju 

dobiti, uzimajući u obzir sve relevantne ekonomske faktore. Poznavanje i korištenje ekonomskih 

principa pomaže u upravljanju preduzećem i ostvarivanju boljeg finansijskog rezultata.Fokus je 

na razumijevanju ekonomskih zakonitosti koja oblikuju poslovanje preduzeća. Kroz praktične 

vježbe, učenici će učiti kako donositi poslovne odluke u kontekstu ograničenih resursa i 

konkurentskog tržišta. 

 Kroz ovu oblast učenici će naučiti značaj štednje, ne samo u poslovanju već i u svakodnevnom 

životu. 

PK3 – Oblasna struktura predmetnog 
kurikuluma 

A 
Proizvodnja i upravljanje resursima 

Ishod učenja 

A.1. Analizira 
proizvodnju, 
reprodukciju, vezu 
između ljudskih potreba i 
dobara. 

 

 

A.2.Interpretira faze 
privređivanja i podjelu 
privrede. 

Indikatori 
A.1.a. Definiše pojam proizvodnje i reprodukcije. 
A.1.b. Uočava vezu između potreba i dobara. 
A.1.c.  Navodi primjere kako dobra zadovoljavaju specifične potrebe 
potrošača. 
A.1.d.  Objašnjava važnost ograničenosti resursa i načine kako se resursi 
alociraju unutar različitih sektora privrede. 
A.1.e. Navodi i objašnjava elemente proizvodnje. 
 
 
A.2.a. Razlikuje faze privređivanja i objašnjava svaku fazu, 
A.2.b.  Interpretira podjelu privrede. 
A.2.c. Koristi primjere iz života kako bi ilustrirao različite oblike privređivanja i 
njihovu povezanost s društvom i ekonomijom. 

KLJUČNI SADRŽAJI   

Prirodna i ekonomska dobra, Proizvodnja, Ograničenost resursa, Alokacija resursa, Rad, Sredstva za rad, 

Predmeti rada, Proizvodnja, Raspodjela, Razmjena, Potrošnja, Privreda 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 

Učenicima treba  objasniti osnovne pojmove vezane za  proizvodnju i reprodukciju, povezanost između 
potreba, dobara i resursa uz korištenje stvarnih primjera (npr. tvornica za proizvodnju stolova, drvo u šumi). 
Kroz diskusije razgovarati sa učenicima o potrebama, navoditi učenike na odgovore o načinima zadovoljenja 
potreba, (primjer, dobara poput hrane i vode zadovoljavaju osnovne  ljudske potrebe), diskutovati o 
ograničenosti resursa u zadovoljavanju ljudskih potreba. Učenici mogu istražiti kako globalizacija utiče na 
sekundarni i tercijarni sektor, mogu učestvovati u raspravama o važnosti različitih sektora u privredi (npr. 
uloga poljoprivrede u privredi, uloga sektora usluga u ekonomiji, uloga tehnologije u privredi i sl.) 
Kroz studije slučaja analizirati stvarne ekonomske situacije, kao što su krizne situacije u ekonomiji (npr, 
nestašica određene sirovine, suše, ratovi ..) i diskutovati  kako te situacije utiču na  ekonomije zemalja. 
Putem prezentacije i grafika ilustrovati faze procesa privređivanja, podjelu privrede i različite  oblike 

privrede i proizvodnje, povezati svaku fazu sa primjerom iz određene industrije. Učenike motivisati za 
istraživanje stvarnih trenutnih ekonomskih situacija kao što su povezanost ekonomije BiH sa svjetskom 
ekonomijom i vezu ekonomije sa drugim naukama. 

Mogućnost ostvarivanja međupredmetne povezanosti – međupredmetna korelacija 

Ova oblast pruža mogućnost za povezivanje sa sljedećim predmetima: 

 

 Srednje I 

Godine učenja i podučavanja predmeta: 1 

PK4 – Odgojno-obrazovni ishodi 



6 

Matematika: učenici mogu koristiti matematičke vještine za izračunavanje profitabilnosti, produktivnosti i 

ekonomičnosti poslovanja, izračunavanje rezultata poslovanja preduzeća. 

Poslovna komunikacija: poznavanje pravila jasne i pravilne komunikacije omogučava učenicima kvalitetnije 

izvršavanje radnih zadataka, bolji rad u grupi. 

Turistička geografija: Korištenje znanja o prirodnim bogatstvima zemalja pomaže u boljem razumijevanju 

pojmova tržište, svjetska ekonomija, resursi, oskudnost, ponuda, potražnja. 

Informatika: Korištenje digitalnih alata i aplikacija pomaže učenicima pri izradi prezentacija, grafikona, za 
istraživanje podataka. 

Mogućnosti odgojnog djelovanja i razvoja ključnih kompetencija – kompetencijski pristup 

1. Vještine  kritičkog razmišljanja : učenici shvataju da resursi nisu neograničeni i da  se moraju 
raspodjeliti na način koji omogućava njihovu efikasnu upotrebu, da budućim generacijama ostavimo 
mogučnost istog uživanja u njima. 

2. Timska saradnja: kroz rad u grupama  omogućuje se učenicima da rade zajedno, slobodno 
izražavaju svoje ideje, raspravljaju, potkrepljuju svoj stav i zajedno donose određene zaključke. 

3. Vještine empatije i slušanja: kroz rad u timovima razvijamo empatiju, dijelimo odgovonost, učenici 
podržavaju jedni druge 

4. Digitalne kompetencije: kroz istraživanja na internetu, izradu prezentacija učenici razvijaju i 
usavršavaju svoje digitalne kompetencije 

 

B 
Preduzeće kao tržišni subjekt 

Ishod učenja 

B.1. Analizira pojam 
preduzeća, njegove 
funkcije i značaj u 
ekonomskom sistemu. 

 

Indikatori 
B.1.a. Definiše pojam preduzeća, njegovu funkciju i značaj u okviru 
ekonomskog sistema. 
B.1.b.  Nabraja različite vrste preduzeća prema kriterijima kao što su pravni 
oblik, djelatnost,  veličina.  
B.1.c. Objašnjava organizaciju rada u preduzećima, s posebnim fokusom na 
strukturu i procese u ugostiteljskim preduzećima, uključujući radne uloge i 
odgovornosti zaposlenika. 
B.1.d. Analizira uslove pod kojima se može osnovati preduzeće, uključujući 
pravne, finansijske i administrativne zahtjeve, kao i proceduru registracije. 
B.1.e. Navodi razloge za prestanak rada preduzeća. 

KLJUČNI SADRŽAJI   

Preduzeće, Kriteriji podjele preduzeća, Ugostiteljsko preduzeće, Osnivanje preduzeća, Prestanak rada 

preduzeća. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 

Lekcije početi sa pitanjima koja će učenicima omogučiti da razmišljaju o  svakodnevnim preduzećima npr. 
zašto su preduzeća važna, koje preduzetnike poznajete, čime se bave preduzeća koje poznaju, kako razlikuju 
mala i velika preduzeća. Tokom diskusije  o radnim mjestima u preduzeću poseban fokus staviti  na 
ugostiteljska preduzeća, govoriti o ulogama zaposlenih, kao i odgovornostima i procedurama koje se 
primjenjuju u takvim preduzećima. 

Nakon što se deteljano objasne vrste preduzeća prema različitim kriterijima učenike podjeliti u grupe  da uz 
korištenje interneta  nađu preduzeće u našoj zemlji koje odgovara određenom kriterijumu i da ga predstave. 
Zatražiti da izrade organizacijsku shemu za neko ugostiteljsko preduzeće, navodeći ključne uloge i 
odgovornosti zaposlenika. 
Učenici mogu obaviti istraživanje i putem prezentacija predstaviti neka od najpoznatijih preduzeća u svijetu, 
sa fokusom na djelatnost, pravni oblik, veličinu, uspješnost. 

Mogućnost ostvarivanja međupredmetne povezanosti – međupredmetna korelacija 

 

Matematika: učenici mogu koristiti matematičke vještine za izračunavanje profitabilnosti, produktivnosti i 
ekonomičnosti poslovanja, izračunavanje rezultata poslovanja preduzeća. 
Poslovna komunikacija: poznavanje pravila jasne i pravilne komunikacije omogučava učenicima kvalitetnije 
izvršavanje radnih zadataka, bolji rad u grupi 
Turistička geografija: Korištenje znanja o prirodnim bogatstvima zemalja pomaže u boljem razumijevanju 
pojmova tržište, svjetska ekonomija, resursi, oskudnost, ponuda, potražnja. 
Informatika: Korištenje digitalnih alata i aplikacija pomaže učenicima pri izradi prezentacija, grafikona, za 
istraživanje podataka. 

Mogućnosti odgojnog djelovanja i razvoja ključnih kompetencija – kompetencijski pristup 

Vještine  kritičkog razmišljanja : Učenici shvataju da resursi nisu neograničeni i da  se moraju raspodjeliti 
na način koji omogućava njihovu efikasnu upotrebu, da budućim generacijama ostavimo mogučnost istog 
uživanja u njima. 
Timska saradnja: kroz rad u grupama  omogućuje se učenicima da rade zajedno, slobodno izražavaju svoje 
ideje, raspravljaju, potkrepljuju svoj stav i zajedno donose određene zaključke. 
Vještine empatije i slušanja: kroz rad u timovima razvijamo empatiju, dijelimo odgovonost, učenici 
podržavaju jedni druge. 
Digitalne kompetencije: kroz istraživanja na internetu, izradu prezentacija učenici razvijaju i usavršavaju 
svoje digitalne kompetencije. 

C.  Imovina, troškovi i principi poslovanja preduzeća 
 
Ishod  

C.1. Objašnjava važnost 
reprodukcije u 
preduzeću. 

 

C.2. Sintetizuje 
informacije o imovini 
preduzeća. 

 

 

 

 

 

C.3. Objašnjava važnost 
poznavanja troškova u 
poslovanju preduzeća. 

Indikatori 
C.1.a. Definiše reprodukciju. 
C.1.b. Navodi vrste reprodukcije. 
C.1.c. Objašnjava elemente reprodukcije. 

 

C.2.a. Definiše pojam imovine preduzeća , objašnjavajući njihovu funkciju i 
važnost u poslovanju. 
C.2.b. Navodi vrste stalne imovine. 
C.2.c. Izračunava amortizaciju  koristeći različite metode amortizacije. 
C.2.d. Definiše obrtnu imovinu, naglašavajući njen značaj u operativnom 
poslovanju preduzeća. 
C.2.e. Navodi vrste tekuće imovine, uključujući stvari, prava, novac. 
C.2.f. Izračunava koeficijent i trajanje obrta tekuće imovine objašnjavajući 
njihov značaj za likvidnost i efikasnost poslovanja. 
C.2.g. Navodi izvore imovine uz razlikovanje sopstvenog kapitala i obaveza. 

 

C.3.a. Definiše pojam utroška i troška, objašnjavajući razlike između njih. 
C.3.b. Primjenjuje kriterije podjele troškova. 

C.4. Izračunava rezultat 
poslovanja preduzeća. 

 

C.5. Primjenjuje 
ekonomske principe u 
proračunima. 

C.3.c. Objašnjava različite vrste troškova uz primjere svake vrste u kontekstu 
poslovanja. 
 
 
C.4.a.  Formira prihod preduzeća. 
C.4.b. Formira rashode preduzeća. 
C.4.c. Izračunava rezultat poslovanja preduzeća. 
 
C.5.a. Izračunava produktivnost koristeći odgovarajuće formule i analizira 
rezultate. 
C.5.b. Provodi izračun ekonomičnosti i efikasnosti resursa u poslovanju. 
C.5.c. Interpretira rentabilnost preduzeća i kako ova mjerenja utiču na 
poslovne odluke. 

KLJUČNI SADRŽAJI  

Stalna imovina, Tekuća imovina, Kapital Amortizacija, Koeficijent obrta, Obaveze, Utrošak, Trošak, 

Prihod, Rashod, Dobit , Gubitak,Produktivnost, Ekonomičnost, Rentabilnost, Materijalna imovina, 

nematerijalna imovina, dugoročni finansijski plasmani 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 

Učenicima treba objasniti ulogu imovine u poslovanju,  naglašavajući njen značaj za stabilnost i razvoj 
preduzeća. Kroz razgovore o trenutnim tržišnim trendovima, ekonomskim krizama i inovacijama  podstaći 
učenike na razmišljanje o tome kako preduzeća donose strateške odluke. 
Koristiti praktične primjere pomoću kojih će učenici  analizirati vrste stalne i tekuće  imovine u stvarnom 
preduzeću.  Podjeliti učenike u grupe, da svaka grupa  izradi plan za reprodukciju proizvodnje za neki 
izmišljeni proizvod, definišući sve ključne komponente (oprema, resursi, radna snaga). Učenici mogu 
analizirati bilans nekog  preduzeća i klasifikovati imovinu prema tipovima.Podjeliti učenike u grupe  da 
izračunaju amortizaciju koristeći neku od metoda, koeficijent obrta,  rezultat poslovanja preduzeća  ili neki 
od ekonomskih principa. 
Korištenje studija slučaja stvarnih preduzeća ili gost predavač/preduzetnik  omogućava učenicima da 
razumiju kako preduzetnici i menadžeri donose odluke u vezi sa resursima i troškovima. Na primjer, 
analiziranje kako preduzeće odlučuje o tome da li da investira u nove tehnologije ili da li da racionalizuje 
proizvodne procese. 

Mogućnost ostvarivanja međupredmetne povezanosti – međupredmetna korelacija 

 

Matematika: učenici mogu koristiti matematičke vještine za izračunavanje profitabilnosti, produktivnosti i 
ekonomičnosti poslovanja, izračunavanje rezultata poslovanja preduzeća. 
Poslovna komunikacija: poznavanje pravila jasne i pravilne komunikacije omogučava učenicima kvalitetnije 
izvršavanje radnih zadataka, bolji rad u grupi 
Turistička geografija: Korištenje znanja o prirodnim bogatstvima zemalja pomaže u boljem razumijevanju 
pojmova tržište, svjetska ekonomija, resursi, oskudnost, ponuda, potražnja. 
Informatika: Korištenje digitalnih alata i aplikacija pomaže učenicima pri izradi prezentacija, grafikona, za 
istraživanje podataka  

 

Mogućnosti odgojnog djelovanja i razvoja ključnih kompetencija – kompetencijski pristup 

Vještine  kritičkog razmišljanja : učenici shvataju da resursi nisu neograničeni i da  se moraju raspodjeliti na 
način koji omogućava njihovu efikasnu upotrebu, da budućim generacijama ostavimo mogučnost istog 
uživanja u njima 
Timska saradnja: kroz rad u grupama  omogućuje se učenicima da rade zajedno, slobodno izražavaju svoje 
ideje, raspravljaju, potkrepljuju svoj stav i zajedno donose određene zaključke. 
Vještine empatije i slušanja: kroz rad u timovima razvijamo empatiju, dijelimo odgovonost, učenici 
podržavaju jedni druge 
Digitalne kompetencije: kroz istraživanja na internetu, izradu prezentacija učenici razvijaju i usavršavaju 
svoje digitalne kompetencije 

Učenje i podučavanje nastavnog predmeta Organizacija ugostiteljskih preduzeća   se realizuje  prema 

definisanim ciljevima i odgojno-obrazovnim ishodima učenja. Nastavnici imaju mogućnost odabira različitih 

metoda rada u skladu s potrebama, interesima i sposobnostima učenika, kao i uslovima rada. Svaki nastavnik 

može osmisliti izvedbu kurikuluma s ciljem što boljeg razvoja kompetencija učenika. 

Proces učenja usmjeren je na razvoj ključnih  kompetencija, povezivanje teorijskih i praktičnih znanja.  

Naglasak je na preduzeću, nosiocu razvoja privrede neke zemlje, korištenju resursa, upravljanju imovinom i 

kapitalom preduzeća.  Nastava se odvija kroz kombinaciju teorijskih i praktičnih metoda, omogučujući 

učenicima primjenu stečenih znanja na konkretnim primjerima, diskusijama  i radu na  projektnim zadacima. 

 

Načini realizacije učenja i podučavanja: 

⮚ Teorijska znanja – Učenici treba da steknu osnovna teoretska znanja o proizvodnji, reprodukciji i 

preduzeću 

⮚ Interaktivne metode učenja – Diskutovanje o konkretnim primjerima iz poslovnog života i analiza 

stvarnih situacija, analiziranje stvarnih poslovnih situacija kako bi se razumjeli problemi i izazovi sa 

kojima se suočavaju preduzeća 

⮚ Grupni rad i projektne aktivnosti: Učenici mogu raditi u timovima na rješavanju konkretnih poslovnih 

problema, što im omogućava da vježbaju timsku komunikaciju i saradnju. 

⮚ Interaktivne radionice: Radionice sa stručnjacima iz kompanija ili gostujućim predavačima mogu 

donijeti korisne uvide u savremene izazove i poslovne trendove 

 

 

Nastavne metode: 

⮚ Metoda demonstracije i ilustracije – prikazivanje određenih sadržaja, npr, organizaciona shema 

preduzeća  putem multimedijalnih materijala (videozapisi, animacije, sheme) omogućavaju učenicima 

bolji uvid u nastavne sadržaje 

⮚ Metoda usmenog izlaganja – nastavnik kroz teorijska izlaganja  objašnjava značaj osnivanja, 

funkcionisanja i rada preduzeća, uz upotrebu digitalnih alata, potiče razvoj analitičkih sposobnosti 

učenika. 

 

 

  

PK5 – Učenje i podučavanje 

U zavisnosti od ishoda učenja, treba birati odgovarajuće metode vrednovanja i tipove zadataka.  

Nastavnik treba voditi detaljnu evidenciju o postignućima svakog učenika kako bi proces ocjenjivanja bio što 

objektivniji i transparentniji. Učenici trebaju biti upoznati s kriterijima vrednovanja od samog početka kako bi 

imali jasno razumijevanje šta se od njih očekuje i kako mogu napredovati u učenju i razvijanju svojih vještina. 

Koristiti tri osnovne vrste vrednovanja: 

Vrednovanje za učenje (formativno vrednovanje) – pružati povratnu informaciju o kvaliteti izvršenih zadataka 

i prilagođavati metode podučavanja individualnim potrebama učenika.  

Vrednovanje kao učenje – aktivno uključivati učenike u proces vrednovanja, omogućavajući im razvoj 

samoregulisanog učenja, samoprocjene i samovrednovanja. Kriteriji za vrednovanje i ocjenjivanje moraju biti 

jasni i transparentni kako bi učenici razumjeli šta se od njih očekuje. 

Vrednovanje naučenog (sumativno vrednovanje) – procjenjuje nivo postignuća učenika nakon određenog 

perioda (nakon završetka nastavne cjeline, polugodišta itd.).  

Za kvalitetno vrednovanje učenika, potrebno je posvetiti pažnju sljedećim aspektima: 

✔ vrednovanje sposobnosti intepretacije stečenih znanja 

✔ vrednovanje vještine rješavanja određenih zadataka 

✔ vrednovanje urednosti, tačnosti, preciznosti 

✔ vrednovanje prezentacijskih vještina 

✔ vrednovanje rada u paru ili grupi 

 

Uključivanje učenika u proces vrednovanja važno je za njihovu motivaciju i razvoj odgovornosti. Ocjenjivanje 

treba biti transparentno, a učenicima treba omogućiti samoprocjenu na osnovu definiranih kriterija. 

Metode vrednovanja i samovrednovanja uključuju: 

Usmene provjere znanja – provjera naučenog 

Grupni projekti – saradnički rad na složenim zadacima, 

Projektni zadaci- prezentacijske sposobnosti 

Diskusije – analiza i argumentacija 

Aktivnost učenika – učestvovanje u diskusijama, rješavanju problema i samostalnim istraživanjima, 

Pismene provjere – testovi znanja  

 

 

PK6 – Vrednovanje u predmetnom kurikulumu 


